
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 107

ஆவிற்கு நீர் என்று இரப்பினும், நாவிற்கு இரவின் இளிவந்தது இல். f{}66 தியாகச் சின்னமான பசுவுக்குத் தண்ணி வேண்டும் என்று (நன்மையான காரியத்துக்கு) யாசித்துக் கேட்டாலும், அதைவிட நாக்குக்கு அவமானம் வேறு இல்லை.

இரப்பன், இரப்பாரை எல்லாம்-இரப்பின், கரப்பார் இரவன்மின்’ என்று. 1967 “யாசகம் கேட்க வேண்டுமானால், உள்ளதை இல்லை என்று ஒளிப்பவரிடம் சென்று யாசகம் கேட்க வேண்டாம்” என்று யாசகம் வாங்குவோர் எல்லாரையும் கெஞ்சிக் கேட்டுக் கொள்கிறேன். இரவு என்னும் ஏமாப்புஇல் தோணி, கரவு என்னும் பார் தாக்க, பக்கு விடும். 1063 வறுமை என்னும் துன்பக் கடலைக் கடப்பதற்குத் துணை புரியும் யாசகம் என்னும் பாதுகாப்பு இல்லாத மரக்கலம் ஏறி, இல்லை என்று ஒளித்து வைப்போர் என்னும் பாறையில் மோதிச் சிதறிவிடும். இரவு உள்ள, உள்ளம் உருகும்; கரவு உள்ள, உள்ளது.உம் இன்றிக் கெடும். #069 யாசகம் கேட்கும் கொடுமையை நினைத்தால் உள்ளம் உருகிக் கரையும், ஆனால், உள்ளதை ஒளித்து வைக்கும் கொடுமையை நினைத்தால் உள்ளம் உருகும் நிலை இல்லாமல் அழிந்தே போகிறது. கரப்பவர்க்கு யாங்கு ஒளிக்கும் கொல்லோ-இரப்பவர் சொல்லாடப் போஒம் உயிர் ! 1070 யாசகம் கேட்பவர் இல்லை என்று வாய் திறந்து சொல்லுகின்ற போதே, உயிர் போய் விடுகின்றதே! உள்ளதை இல்லை என்று சொல்லுகின்றவரின் உயிர் எங்கேதான் ஒளிந்திருக்குமோ? தெரியவில்லை.

